
 

 

 

 

 

 

Korisničko uputstvo za instaliranje i korištenje 

1. Postupak fizičke registracije 
 

Za preuzimanje pristupnih parametara koji su neophodni za prijavu i korištenje e-IDDEEA mobilne 

aplikacije, potrebno je da svaki korisnik fizički podnese zahtjev za izdavanje kvalifikovane potvrde u 

ovlaštenom IDDEEA Registracionom uredu/tijelu u Banjaluci, Sarajevu, Bihaću, Mostaru ili Bijeljini.  

Nakon fizičke registracije, uz obrazac zahtjeva za izdavanje kvalificirane potvrde i ugovora o pružanju 

usluga cetificiranja, svaki korisnik dobije od strane ovlaštenog službenika IDDEEA Registracionog 

ureda/tijela odštampan obrazac sa pristupnim parametrima (OBRAZAC O-KP-1). 

OBRAZAC O-KP-1 – Pristupni parametri sadrži sljedeće podatke za potrebe za prijavu na e-IDDEEA 

mobilnu aplikaciju: 

1. Korisničko ime (broj vaše LK/OI) i 

2. Korisnička lozinka. 

 

2. Preuzimanje e-IDDEEA mobilne aplikacije 
 

e-IDDEEA mobilna aplikacija je dostupna za preuzimanje na Google Play Store za sve Android uređaje, 

Apple Store za sve uređaje sa IOS sistemom kao  i na AppGallery za sve Huawei uređaje.  

Preuzimanje aplikacije je besplatno.  

3. Prijava na e-IDDEEA mobilnu aplikaciju 
 

Za prijavu na e-IDDEEA mobilnu aplikaciju, potrebno je unijeti pristupne parametre koje korisnik dobije 

prilikom fizičke registracije i podnošenja zahtjeva za izdavanje kvalificirane elektronske potvrde.  

 

 Parametar korisničko ime (broj vaše LK/OI) sa obrasca O-KP-1 unijeti u kolonu Broj 
               lične karte; 

 Parametar korisnička lozinka sa obrasca O-KP-1 unijeti u kolonu Lozinka. 
 

 

                                   
 

Iz sigurnosnih razloga, nakon unošenja pristupnih parametara, na Vaš e-mail će biti poslan sigurnosni 

jednokratni kod koji je potrebno unijeti u aplikaciju u roku od 2 min kako biste završili proces prijave.   

Nakon uspješne prijave imate pristup svim e-servisima koje IDDEEA pruža u ovoj aplikaciji. 

 

 

4. Dostupni e-servisi e-IDDEEA mobilne aplikacije 

 

Aplikacija omogućava građanima, koji su aktivirali svoj besplatni kvalifikovani elektronski potpis u 

jednom od RA ureda, trenutnu aktivaciju i korištenje brojnih usluga. Među glavnim funkcionalnostima e-

IDDEEA aplikacije ističu se kvalifikovani elektronski potpis, uvid u lične podatke, praćenje statusa izrade 

ličnih dokumenata, pregled kazni za fizička i pravna lica, pregled registrovanih vozila,pregled vaših ličnih 

dokumenata. 



4.1.  

Ovdje možete elektronski potpisati bilo koji dokument u pdf formatu. Potrebno je samo da ga učitate na 

IDDEEA server, unesete PIN i kroz nekoliko trenutaka imaćete dokument potpisan kvalifikovaim 

elektronskim potpisom koji izdaje IDDEEA.  

Ukoliko nemate kreiran kvalifikovani elektronski potpis, a prvi put se prijavljujete sa inicijalnom 

korisničkom lozinkom koju ste dobili na obrascu prilikom registracije, neophodno je prvo da promijenite 

korisničku lozinku. To možete uraditi klikom na dugme u gornjem desnom uglu. Nakon promjene lozinke 

u centralnom dijelu ekrana pojaviće vam se modul “Aktivacija certifikata”.  

 

 

Odabirom opcije “Aktivacija certifikata “, otvoriće se nova stranica na kojoj treba unijeti sljedeće 
podatke: 

 Inicijalni PIN (aktivacijski kod) – dobili ste ga putem e-maila prilikom fizičke registracije u 
jednom od RA ureda IDDEEA ovjeritelja. 

 Novi PIN kod – kreirate ga sami, koristi se isključivo za udaljeno potpisivanje i mora sadržavati 
od 4 do 8 cifara. 



 

Nakon unošenja aktivacijskog koda i kreiranja  vašeg PIN koda dobićete poruku da ste uspješno aktivirali 

vaš elektronski potpis, a novi PIN koji ste odredili stići će na vašu registrovanu email adresu.  

VAŽNO: Ovaj PIN kod će vam se samo jednom dostaviti na email prilikom aktivacije certifikata i 

potrebno je da ga zapamtite ili negdje sačuvate, jer naknadna izmjena PIN koda nije moguća zbog toga 

što se PIN kod direktno veže za certifikat, a to znači da ukoliko izgubite-zaboravite PIN kod moraćete 

izvršiti revociranje starog i registraciju novog certifikata (ponovna procedura fizičke rgistracije u RA 

uredu).  

Nakon uspješne aktivacije certifikata postaće vam vidljivi moduli E-potpis i Dokumenti spremni za potpis. 

 



U modulu “E-potpis“-> “Podešavanje fotografije potpisa” možete ukoliko želite podesiti željeni izgled 

vašeg potpisa (izvršiti upload fotografije potpisa sa uređaja, ili će se koristiti podrazumjevani potpis koji 

se generiše prilikom aktivacije certifikata.Podrazumjevani potpis takođe možete izabrati u dijelu 

“Podešavanje fotografije potpisa”. 

E-potpis 

U modulu E-potpis izaberite opciju “ODABERI PDF” gdje imate mogućnost da izaberete PDF dokument 

koji želite potpisati sa svog uređaja. Nakon što se doabrani dokument učita-prikaže na ekranu 

neophodno je da  odredite poziciju potpisa,odnosno gdje želite da fotografija elektronskog potpisa bude 

vidljiva na dokumentu koji potpisujete. To ćete uraditi tako što postavite zeleni pravouganik na mjesto u 

dokumentu gdje želite da se pojavi potpis, te u gornjem desnom uglu klikom na kvačicu potvrdite potpis. 

Nakon toga otvoriće se novi prozor gdje treba unijeti PIN kod za udaljeno potpisivanje koji ste 

prethodno kreirali pri aktivaciji certifikata i kliknite na POTPIŠI. 

 

Ukoliko je PIN kod tačan i proces potpisivanja uspješan dobićete potpisan PDF dokument na vašem 
ekranu koji u tom momentu možete preuzeti na uređaj. 

Dokumenti spremni za potpis 

U ovom modulu možete digitalno da potpišite dokumente koje su vam dostavile partnerske institucije 
(banke, telekom operateri, itd). Nakon što je digitalno potpisan, dokument se putem IDDEEA sistema 
vraća instituciji koja ga je dostavila. 

Proces se odvija na isti način kao i kada potpisujete dokument sa svoj uređaja, odnosno odredite poziciju 
ukoliko se to traži od vas (većina institucija ima unaprijed predefinisanu poziciju potpisa na dokumentu 



pa istu nije potrebno određivati), unesete PIN kod nakon čega dokument se putem IDDEEA sistema 
vraća instituciji koja ga je dostavila,a vi imate mogućnost da isti preuzmete na uređaj. 

Ovdje možete pristupiti informacijama o statusu vaših novčanih kazni koje su unesene u Evidenciju o 
registru novčanih kazni i prekršajnoj evidenciji, a koje su unijeli nadležni organi za provođenje 
prekršajnog postupka i izvršenje prekršajnih sankcija u skladu sa propisima u Bosni i Hercegovini.  

 



 

Ovdje možete vidjeti detaljne informacije o svim vašim podnesenim zahtjevima za lične dokumente u 

prethodnom periodu. 

 

 

Ovdje možete vidjeti detaljne  informacije o vašim aktivnim ili poslednje aktivnim ličnim dokumentima 

(LK,VD,PI) 

 

Ovdje možete vidjeti detaljne  informacije o vozilima koja su u vašem vlasništvu. 

 

 

Ovdje možete pristupiti informacijama o statusu novčanih kazni koje su unesene u Evidenciju o registru 

novčanih kazni i prekršajnoj evidenciji, a koje su unijeli nadležni organi za provođenje prekršajnog 



postupka i izvršenje prekršajnih sankcija u skladu sa propisima u Bosni i Hercegovini. Potrebno je unijeti 

jedinstveni matični broj i broj identifikacionog dokumenta (lične karte, pasoša). Nakon dobijenog 

rezultata imate mogućnost odabirom opcije „Sačuvaj kao šablon“ da sačuvate unesene podatke kao 

šablon,kako bi ih u budućnosti mogli ponovo koristiti. 

Takođe imate i opciju „Štampa izvoda“ gdje ćete imati mogućnost preuzimanja izvještaja o neplaćenim 

kaznama sa instrukcijama za uplatu koje ćete moći sačuvati na vaš uređaj. 

 

Ovdje možete pristupiti informacijama o statusu novčanih kazni za pravna lica koje su unesene u 

Evidenciju o registru novčanih kazni i prekršajnoj evidenciji, a koje su unijeli nadležni organi za 

provođenje prekršajnog postupka i izvršenje prekršajnih sankcija u skladu sa propisima u Bosni i 

Hercegovini. 

Neophodno je da unesete JIB (jedinstveni identifikacioni broj) pravnog subjekta za koji provjeravate i 

broj potvrde o registraciji bilo kog vozila koje je u vlasništvu tog pravnog subjekta. 

Nakon dobijenog rezultata imate mogućnost odabirom opcije „Sačuvaj kao šablon“ da sačuvate unesene 

podatke kao šablon,kako bi ih u budućnosti mogli ponovo koristiti. 

Takođe imate i opciju „Štampa izvoda“ gdje ćete imati mogućnost preuzimanja izvještaja o neplaćenim 

kaznama sa instrukcijama za uplatu koji ćete moći sačuvati na vaš uređaj. 



 

 

Ovdje možete pratiti faze postupka izrade putne isprave, lične karte i vozačke dozvole od trenutka 

podnošenja zahtjeva za izdavanje kod nadležnih organa do uručenja. Potrebno je unijeti tražene podatke 

i to jedinstveni matični broj i broj zahtjeva za izdavanje ličnog dokumenta. 

Nakon dobijenog rezultata imate mogućnost odabirom opcije „Sačuvaj kao šablon“ da sačuvate unesene 

podatke kao šablon,kako bi ih u budućnosti mogli ponovo koristiti. 

 

 

 


